
SCHEMA PRO CONCILIO OECUMENICO

INTRODUCTIO

Quos Concilium Vaticanum perculit errores, specietenus immutati,
hodie reviviscunt atque fidem totamque religionem christianam radi-
citus subvertere minantur.
Etenim tunc temporis rationalismus in philosophia, emanatismus
pantheisticus, sive materialis sive spiritualis, in theologia, liberalismus
in re politica grassabantur.
Hodie vero, affluente Modernismi aberrationum colluvie, veteres
illi errores nova veste fucati revirescunt, semper idem recinentes, nempe
nihil supra naturam, nihil supra hominem eiusque conscientiam ad-
sttuendum esse, cum unica sit realitas, aut materialis aut spiritualis,
in perenni evolutione. Exinde iam praevalent naturalismus et praeset-
tim bumanismus atheus (qui formam cuiusdam novae religionis induit),
evolutionismus integralis, omni sublata distinctione inter Deum et ho-
minem, inter materiam et spiritum, inter absolutum et contingens, ideo-
que inter verum et falsum, inter bonum et malum (relativismus, indif-
_ferentismus). Problema religiosum aut denegatur omnino (marxismus
jcus), aut conscientiae individuali ac singulorum arbitrio et
: citur (laicismus).
1 aberrationes eo omnes contendunt ut quilibet ordo
uralis reiciatur (qua via Christianismus eliminatur),
ad ambitum conscientia immanentistice coarctatur
r Ecclesia, ad mentem Lutheri).
fermentis hodierna societas humana sensum Dei ac
cuiuscumque veritatis assequendae amisisse videtur. Munus
_proximi Concilii erit hominem revocare ad sui ac mundi limita-
ionem et contingentiam, eumdemque erigere ad verum naturale ac
upernaturale capessendum, quod in Deo, Causa universali, eminentis-
sime actuatur, quippe qui et causa essendi et ratio cognoscendi et ordo
sit vivendi (S. Augustinus).
Praemissa igitur veri genuina notione, breviter recoluntur quae Con-
cilium Vaticanum iam definivit de Deo ac de eius revelatione, quibus-

dam additis sententiis adversus recentissimos errores.

Deinde transitus fiet ad praecipua doctrinae catholicae principia tuenda
et confirmanda, quae magis hodie labefectari videntur, ita tamen ut omnia
sub lumine Ecclesiae, Corporis Christi Mystici, exhibeantur. Id enim,
cum theologiae modernae magis consentaneum sit, iis qui extra Eccle-
siam vel etiam extra quamlibet christianam fidem pervagantur, effica-
cius evadit. Tandem enim aliquando quemadmodum Christianismus
Christum, ita Christus suam adaequat Ecclesiam, quae est Christus con-
tinuatus ac in generis humani sinu vivens et operans.

I
QUAESTIONES FUNDAMENTALES

1. DE VERITATE

Contra innumeras veritatis adulterationes, ex relativismo, immanen-
tismo, exsistentialismo, phaenomenologismo scaturientes, firmanda ac
tuenda est veritatis genuina notio essentialis, qua uterque ordo, naturalis
ac supernaturalis, innititur.

Obiectivus valor primorum principiorum vindicetur, praesertim prin-
cipii causalitatis, quod est fundamentum verae demonstrationis exsisten-
tiae Dei (cf. Concil. Vat. et Iusiurandum antimodernisticum).

2. DE Dro

Cum hodie in discrimine ponatur tota doctrina catholica de Dei co-
gnoscibilitate, resumenda est definitio vaticana (cap. 2 de revelatione et
can. 1 respectivus) atque confirmanda et integranda terminis Iurisiurandi
antimodernistici, ubi de demonstrabilitate Dei, contra molimina im-
manentismi ac psychologismi nunc vigentis (cf. Enc. Humani Generis).

Genuina notio Dei communiatur, quatenus Deus est Ens infinitum,
personale, personaliter a mundo distinctum, immutabile, principium ac
finis universae naturae, praesertim creaturae rationalis.

3. DE Deo CREANTE ET ELEVANTE

Deus, causa prima, universalis et libetrima mundi et hominis (con-
tra Evolutionismum atheum). Genus humanum ex uno fonte, Adamo-
Heva, originem petit: contra Polygenismum (cf. Enc. Humani Generis).

Homo gratia divina exornatus inde ab initio. De ordine naturali
et supernaturali ac de utriusque habitudine (Enc. Pascendi, Humani
Generis).

De dignitate ac iuribus personae humanae, quatenus Dei creaturae,
ad Dei imaginem et similitudinem conditae. Heri « dictaturae » ac sta-
tolatriae, hodie factioni (« partitocratiae ») persona sacrificatur.

De peccato originali in Protoparentibus et in posteris. Doctrina
catholica evacuatur variis rationibus; sive denegando originem genetis
humani ex uno capite (Polygenismus), sive Adam non personam con-
cretam sed stirpem interpretando, sive peccatum originale intelligendo
ipsam #aturalems hominis infirmitatem, unde sententia tridentina de
transmissione peccati primi Patentis eliminatur.

Oportet, contra teviviscentes theorias quae Pelagianismum ac Lu-
theranismum redolent, quid sit naturae humanae vulneratio apte deter-
minare ut et libertas hominis et gratiae necessitas ad salutem pateant.

4, DE Divina REVELATIONE

Firmetur accurata notio Revelationis contra theorias modernisticas
(immanentismum). Revelatio obiectiva, publica, seu generi humano
destinata ad salutem (Verbum Dei ad bomines).
De divino sigillo Revelationis seu de miraculis et de vaticiniis eorum-
que valore (cf. Conc. Vatic.), attentis hodiernis falsis opinamentis.
Fides: eius rationalitas, libertas, ac supernaturalitas vindicentur,
tuxta doctrinam traditionalem (Conc. Trid., Vatic.). Fides ex auditu,
seu est assensus in veritatem de re vel de Persona supernaturali, sed
‘non earumdem contactus vel possessio. Denique non est instinctus nec
nsus (cf. Decr. Lamentabili).
‘ ut de revelationibus privatis, quibus abutuntur pseu-
istae.

CORPORE CHRISTI MYSTICO

ALVIFICA CurisTi, DEr-Hominis

orporis Christi Mystici (theandrismus Christi

a una, visibilis, et invisibilis, constans structura hierarchico-
simul ac charismatica et mystica. Nulla oppositio, nulla vera
litas Ecclesiae, quam dicunt, furis, et Ecclesiae amoris, sed duo distincti

dspectus unius eiusdemque Ecclesiae, societatis perfectae gratia ac

itus Sancti charismatibus turgentis.
Corpus Christi Mysticum, non tantum eschatologicum sed etiam




6 S. S. CONGREGATIO S. OFFICII

praesens, cum Ecclesia Catholica Romana essentialiter identificatur ne-
que ecclesias separatas et sectas christianas complectitur tamquam sui
actuationes imperfectas (tota doctrina Enc. Mystici Corporis resumatur).

2. De Curisto, Caprite sur CorPoris MysTICI

Christus, verus Deus, verus Homo (contra speciosas negationes Ra-
tionalismi ac Modernismi). Psychologismus christologicus (de scientia,
praesertim de wvisione beatifica, et conscientia Christi: quaestio de
« Ego » Christi; cf. damnatum librum Seiller et Enc. Sempiternus
Rex). Via psychologica ad quemdam Humanismum christologicum incli-
natur, qui Nestorianismum redolet.

De Christi opere redemptivo (cf. schemata parata in Conc. Vatic.).
Soteriologia obiectiva et subiectiva. Satisfactio vicaria: de munere amoris
misericordiae et iustitiae: contra duplicem errorem:

4) Reformatorum (et nonnullorum Catholicorum) qui Christum
obiectum faciunt iustitiae vindicativae Patris (in detrimentum miseri-
cordiae);

b) Sectatorum cuiusdam mzoralismi: Christus patiens suo tantum
exemplo homines allicit ad poenitentiam et ad unionem cum Deo (repa-
ratio iustitiae eliminatur).

Vera redemptionis notio firmetur ad mentem S. Thomae (Summa
Theol. 111, qq. 46-48), qui doctrinam traditionalem compendiat, quae
consonat cum iustitia amoris miserentis.

De sacrificio Crucis ac de eius valore s®teriologico (hodie rursus de-
negato), qui tamen etiam Resurrectioni tribuendus est (S. Paulus).

De solidarietate inter Christum Redemptorem et homines redimen-

dos (obici solet character personalis peccati eiusque reparationis).

3. DE MaAria, MaTreE CHrisTI CAPITIS ET ECCLESIAE

Maria, Mater Christi Capitis et Mater Ecclesiae seu membrorum
Cotporis Mystici (cf. Enc. S. Pu X, Ad diem illum). Ideoque Maria
non marginalem sed centralem occupat locum cum Christo in opere
redemptivo. ‘

De vera participatione Mariae in generis humani redemptione: de
cooperatione subiectiva et obiectiva. De Maria Mediatrice universali
quoad gratias sive acquirendas sive largiendas.

Nisi definitione dogmatica, saltem liturgice haec veritas palam exhi-
beatur (e. g. officium et Missa Mediationis apprime redacta, loco unius

ex duobus festis de doloribus B. V. M. celebrentur sub titulo B. M. V.
Medjiatricis).

Sub lumine istius intimae habitudinis Mariae ad Christum, ad Ec-
clesiam, in ordine ad redemptionem, cultus hyperduliae B. M. V. magis
magisque urgeatur (contra placita Protestantismi et contra minimali-
smum nonnullorum Catholicorum); qui quidem cultus nullum impedi-
mentum constituit contra optatam unionem christianorum.

De Mariae Virginitate: explodatur sententia recens de laesione cot-
poris B. V. in partu juxta leges biologicas, tamquam sententia adversa
dogmati traditionali de petfecta Virginitate, quae non naturae legibus,
sed Dei virtute innititur. -

De Mariae morte corporali, de qua, post definitum Assumptionem,
acrius disputatur. Magis consentanea traditioni est assertio mortis quam
immortalitatis corpoteae.

4, DE MeMBRrIs CORPORIS MYSTICI

Clara ac praecisa notio « membri » Ecclesiae. De ratione et gradibus
pertinentiae ad Ecclesiam Christi (in re, in voto, etc.).

Valor et limites effati « Extra Ecclesiam nulla salus » apprime defi-
niantur (cf. Epistolam Sancti Officii ad Archiepiscopum Bostoniensem).
De salute infidelium, attenta salvifica Dei voluntate. Res dependet a
possibilitate actus fidei supernaturalis sive subiective (ex influxu gratiae)
sive obiective (ex revelatione divina, quae veritatem credendam exhibeat).
De Limbo (puerorum) et de his qui decedunt cum solo peccato
originali.

5. DE MissioNE ECCLESIAE

Cum Ecclesia sit per modum societatis iam constitutae et per viam
totum mundum Christo lucrifaciendi, quasi duplici pollet potestate: una
quidem ad intra (iurisdictio plena in omnes fideles tamquam subditos),
altera vero ad extra ad ceteros homines conquirendos. Quae altera po-
testas plus quam simplicem praedicationem importat; iure enim Ecclesia
seu melius Summus Pontifex potestatem, nisi propriam et perfectam
turisdictionem, exercere potest in paganos quoad res, quae charactere
sacro gaudent, sicut e. g. matrimonium. (Hoc potestatis exetcitium iam
in actu est). :

6. DE LIBERTATE ECCLESIAE
De Ecclesia et Statu ac de uttiusque habitudine (cf. Encyclicas Leo-

nis XIII quoad doctrinam traditionalem, Allocutiones Pii XII quoad
novos problematis adspectus).

Duo Instituta perfecta in suo ordine, ad distinctos fires destinata,
sed in idem subiectum (hominem) coincidentia. Ecclesiae finis finem
Status transcendit, unde unius relate ad alterum supereminentia, quae
importat:

a) plenam libertatem Ecclesiae in magisterio, in iurisdictione exet-
cenda, in cultu et in his omnibus quae ad fidelium salutem spiritualem
spectant;

b) potestatem Bcclesiae in ipsas res civiles ac temporales quatenus
spirituales attingunt.

Ulterius Concilium haec praecipue determinare deberet:

a) quousque discriminatio utriusque Instituti in agendo iuxta pro-
prias competentias, quousque eorum collaboratio in rebus mixtis;

b) officia religiosa Status Catholici; veram religionem profitendi,
verum cultum publicum exercendi, veritatis iura tuendi, etc.;

¢) an dari possit quaedam Status sana laicitas, et qualis (cf.
Prus XII, Alloc. 6 decembris 1953);

d) notionem folerantiae, attentis temporum novo spiritus novis-
que socialibus structuris; penitius examinetur quaestio de conscientiae
et fidei libertate necnon de iuribus veritatis (vel erroris) sub duplici
adspectu, obiectivo ac subiectivo;

¢) quid sentiendum de Laicismo quorumdam Catholicorum.

ITI
DE POTESTATE ECCLESIAE DISCRIMINATIM

A) DE MAGISTERIO

Magisterium Ecclesiae est singulare quia potestativum et infallibile.
Quid Magisterium ordinarium et extraordinarium.

Huius Magisterii obiectum: depositum divinae revelationis in
S. Scriptura et Traditione contentum. - Depositum non singulis fideli-
bus, sed Ecclesiae concreditum, tuendum quidem et auctoritative inter-
pretandum. ,

S. Scriptura neque exclusive neque per se solam (sine Magisterio)
tamquam fons revelationis sumenda est. - De Librorum Sacrorum authen-
tia, inspiratione, inerrantia, sana interpretatione iuxta sensum Ecclesiae;
de criterio generum litterariorum (cf. Documenta Pontif. Leonis XIII,
Pii X, Benedicti XV, Pii XII in Enc. Divino Afflante Spiritu et in Enc.
Humani Generis). - Contra nova molimina criticismi biblici bistoricitas
vera Evangeliorum in tuto ponatur.

SR A e R R

Traditionis genuina notio firmetur; de Traditione additiva, de habi-
tudine Magisterii ad Traditionem.

De subordinatione conscientiae fidelium Magistetio etiam ordinario
Ecclesiae (de assensu interno, religioso).

De S. Theologia relate ad Magisterium. Revindicatio Theologiae
Scholasticae contra insidias Theologiae novae (Enc. Humani Generis).
De evolutione dogmatum (obiectiva, subiectiva); de valore formulae
dogmaticae; de theologia kerygmatica. '

B) DE HierArcHIA ECCLESIAE

Forma regiminis Ecclesiae ex iure divino: non monarchia absoluta,
non democratia, sed forma hierarchico-monarchica.

1. DE PoTESTATE ORDINIS ET IURISDICTIONIS; DE ROMANO PONTIFICE

Hic recolatur et confirmetur doctrina Concilii Vaticani:

De Potestate Ordinis et Iurisdictionis (cum triplici munere: le-
gislativo, iudiciali, exsecutivo).

De Summo Pontifice (Primatus, Potestas ordinaria in omnia mem-
bra Corporis Mystici, Infallibilitas ...).

De charactere auctorativo Religionis Christianae (contra hodier-
nam crisim auctoritatis).

2. DE Epriscoro ET PRESBYTERIS

De natura Episcopatus: ex divina institutione momarchicus. Clare
confirmetur id quod in Enc. Mystici Corporis iam declaratum est, nempe
Episcopos esse veros Apostolorum successores, positos a Spiritu Sancto
regere Ecclesiam Dei (Acz. Ap. 20, 28) et ideo veros pastores et docto-
res, solos veros magistros authenticos ex iure divino, nobiliora membra
Corporis Mystici. .

De potestate episcopali: Episcopi, ex divina ordinatione, triplici pol-
lent potestate: ordinis, iurisdictionis, et magisterii. Potestas ordinis est
plena, iurisdictionis vero ordinaria et immediata in propria Ecclesia, sed
a Romano Pontifice dependens (est a Deo sed per Romanum Pontificem)
eique subordinata, et in suo ordine principalis, non mere ministerialis.
Ratione hierarchiae ordinis, Episcopatus est vere et proprie dictum
Sacramentum Novae Legis, a Christo immediate institutum, importans
chatacterem et gratiam sacramentalem; unde est gradus distinctus in
hierarchia,

Ratione autem hierarchiae iurisdictionis Episcopus pollet vera iuris-

dictionis vel potestate regiminis secundum triplex munus: legislativum,
iudiciale, exsecutivum. ‘

Veri ac legitimi Episcopi sunt tantummodo illi qui auctoritate Sum-
mi Pontificis assumuntur (Conc. Trid., D.B. 966), a Summo Pontifice
libere nominati (C.I.C. 329, 2). Ideoque consectatio episcopalis non est
legitima nisi constiterit de Pontificio mandato (Enc. Ad Apostolorum
Principis, 1958).

De Presbyteris: Ex iure divino Presbyteratus est gradus hierarchiae
ordinis, verum Sacramentum. - Presbyteri plena potestate gaudent in
Cotpus Christi reale, sed potestatem iutisdictionis nullam habent ex iure
divino, recipiunt tamen a Romano Pontifice et ab Episcopo. Dici igitur
possunt Ministri Christi ratione Ordinis, Ministri Ecclesiae ratione
jurisdictionis a Hierarchia receptae. Et ideo in suo ministerio Episcopis
obedite omnino tenentur.

3. DE VOCATIONE ET SANCTITATE SACERDOTALI

Detur clara ac praecisa notio vocationis, quae distinguenda est in
divinam et canonicam.

Praerequisita et criteria ad veram discernendam vocationem.

De Sacerdotio tamquam statu perfectionis sui generis.

4. DE COELIBATU SACERDOTALI

Notio eius, natura, dignitas, necessitas. - De fonte obligationis ad
coelibatum servandum (votwum, lex ecclesiastica).

5. DE DiaconNis

Utrum Diaconatus sit Sacramentum.

Quaestio de Diaconatu restaurando: Diaconatus transiens, quate-
nus praeparatio (etiam per aliquod tempus protracta) ad Sacerdotium.
Diaconatus permanens, amplioribus facultatibus ditatus, cum aut sine
obligatione coelibatus, sive in Ecclesia condita, sive in Missionibus.

Studio subiciatur quaestio de auxiliandis Sacerdotibus in ministerio.

6. DE RELIGIOSIS

Notio accurata religionis presse dictae, prout est status perfectionis
evangelicae.

Religio contemplativa, activa, mixta.

De privilegio exemptionis ac de Religiosorum relatione cum Episcopo.

Instituta saeculavia: natura, elementa essentialia, variae formae.

Forum habitudo ad « statum perfectionis evangelicae » (cf. Const.
Provida Mater).

7. D Laicis

Notio et locus Laici in Ecclesia. Laicus non merum obiectum sed
etiam subiectum, et quidem activum, in Ecclesia.

Quid de Sacerdotio fidelium. Laicorum dignitas ex charactere bap-
tismi et comfirmationis: eorum positio ac resposabilitas in Corpore
Mystico.

Laicorum conditio iuridica in Ecclesia, relate ad Hierarchiam; eorum
apostolatus.

De Laicis integtum caput esset in C.I.C. inserendum.

C) D EcCLESIAE APOSTOLATU
- Notio, natura, munera, huius Apostolatus.

1. DE PraEDICATIONE VERBI DEI

Praedicatio ad catholicos, ad non catholicos, ad infideles.

Instructio religiosa munus sacerdotali; laici collaborare possunt (de
Catechistis officialibus).

Problema catechisticum: momentum, obligationes, organica actuatio. -
Quaestio de textu ac de methodo.

2. DE AcrtioNE CATHOLICA

Bene definiatur eius natura, finis atque ad Hierarchiam habitudo
(participatio, cooperatio ad Apostolatum hierarchicum...).

De supernaturalitate Actionis Catholicae.

De relatione aliorum apostolatus organismorum ad Actionem Ca-
tholicam, ut unitas apostolatus servetur.

3. DE Mr1ssioNIBUS

Doctrina Encyclicarum recentiotum (Rerum Ecclesiae, Evangelii
Praecones, etc.) resumenda et confirmanda in elementis essentialibus,
praesertim in his quae ad methodum missionum, et Clerum indigenam
atque hierarchiam localem spectant.

(Sed de hac re S. C. de Propaganda Fide loquatur).

IAY
DE VITA ECCLESIAE

1. DE OECONOMIA SACRAMENTALI

Corpus Christi Mysticum, quod est Ecclesia, gratia divina vivifica-
tur, quae a Christo Capite profluit et a Spiritu Sancto, anima Corporis
Miystici, ad singula membra confertur.

At quemadmodum Humanitas tamquam instrumentun coniunctum
a Verbo assumpta est ad gratiam salutiferam producendam, ita Sacta-
menta instituta a Christo fuere tamquam instrumenta separata ad eam-
dem gratiam in singulas animas transfundendam. Exinde regimen sacra-
mentale veluti trama vitalis Corporis Mystici, in quo sacramentalitas
ac socialitas apte internectuntur, ita ut hominis salus creaturae inferioris
concursu_ actuetur et sodalitarietatem quamdam domesticam redoleat.

In votis est ut proximum Concilium doctrinam tridentinam de
symbolismo deque Sacramentorum causalitate denuo proponat ac magis
perspicue declaret, harmonice vero componat opus operatum €t Opus
operantis, spectata copiosa doctrina Enc. Mediator Dei.

De munere fundamentali, quo fungitur character sacramentalis in
aedificando Corpore Mystico, siquidem exsistentia in instanti historico
(hic et nunc) Ecclesiae a reali characteris baptismalis impressione depen-
det, sine quo neque potestas ordinis neque potestas iurisdictionis con-
sistere valet in Ecclesia.

Entitas ac natura gratiae sacramentalis apprime declarentur, spec-
tato praesertim eius munere quoad Corporis Mystici structuram.

Institutione Sacramentorum a Christo Domino facta denuo definita,
rite statuatur quaenam sit potestas quam Christus Ecclesiae suae tradi-
derit in determinanda materia et forma Sacramentorum, attentis docu
mentis recenter promulgatis.

2. DE SACRAMENTIS SINGILLATIM

a) De Baptismo: de sorte infantium sine baptismo defunctorum (de
quibus iam supra). - De validitate Baptismi in vatiis sectis collati.

b) De Confirmatione: Concedenda videtur facultas omnibus Sacer-
dotibus Confirmationem conferendi in articulo mortis. Videtur pro-
vehenda agetas apta ad Confirmationem suscipiendam (circa decimum
annum).

¢) De Poenitentia: Statuatur facultas absolvendi globatim in bene
circumscriptis circumstantiis, praeter quam in urgente periculo mortis.
Considerandum an iure divino omnino exclusa censeri debeat absolutio
in distans, relate ad determinatos poenitentes, in casu impossibilitatis
accedendi ad eos. - De reservationibus restringendis. - Quaestio de In-
dulgentiis integra examini subiciatur, quoad limitationem, simplifica-
tionem, graduationem, etc. _

d) De Eucharistia: Urgenda omnino est definitio tridentina, atten-
tis recentibus theoriis symbolistarum. Ipsa vox « transubstantiatio »
denuo vindicanda, prout apta expressio dogmatis conversionis totalis,
contra nonnullos novatores qui contendunt hoc vocabulum abolendum.
Indoles sacrificalis S. Missae eiusque intima natura magis illustretur
(cf. Enc. Mediator Dei). - Explodantur exaggerationes « mystericae » ac
molimina eorum qui SS. Eucharistiam ad Coenam (Agapem) reducere
malunt. - Concelebratio activa sed non conconsecratio.

e) De Extrema Unctione: ex iure divino, extra periculum vitae, an
prohibeatur Extrema Unctio in gravi morbo. - An ex jure divino prohi-
beatur Extremam Unctionem administrare in eodem numero periculo
vitae. - De reducendis unctionibus.

f) De Matrimonio: Peropportunum est praecipua capita doctrinae
de instituto matrimoniali recolere, clarificare, confirmare: de origine, de
fine, de essentialibus proprietatibus, de usu. Deinde expendere ac defi-
nire (cf. Enc. Casti Connubii et alia documenta recentiora) quaestiones
de prolis limitatione, de continentia periodica, de amplexu reservato, de
fecundatione artificiali, de consummatione (penetratio, seminatio), de
impotentia, de abortu therapeutico, de matrimoniis mixtis, de sic dicto
privilegio petrino. - Quaestio sedulo examinetur de valore matrimonii
baptizatorum (in genere) ac de eius conditionibus.

3. DE Lirurcia

 Maghum momentum Liturgiae quoad cultum Dei et fidelium sanctifi-
cationem. - Liturgia, connexa cum Praedicatione et Regimine, neutri
surrogari potest. - Liturgia ut locus theologicus (Lex precandi, lex cre-
dendi).

De plena auctoritate Ecclesiae in materia liturgica, praesettim quoad
ordinationem rituum et linguam adhibendam. Quid circa hoc Episcopis
tribui possit. - Auctoritas Ecclesiae etiam ad musicam et artem sacram
extenditur.

De activa participatione fidelium in Liturgia, maxime in Sacrificio

Missae. De fovenda pietate liturgica, sine tamen detrimento pietatis pri-
vatae, quae, pro libertate animarum, tuenda est.

Tota quaestio de restauratione liturgica ac de eius principiis ponenda
et solvenda est.

\Y
DE VITA CHRISTIANA

Vita christiana fundatur in morali naturali ac supernaturali (quae in-
cludit gratiam). Ecclesia quemadmodum jura ac valorem rationis tuetur
coram fide, iura ac valorem libertatis humanae, coram gratia. Ecclesia
igitur non damit naturam et hominem ad affirmandum supernaturam ac
Deum, sed utrumque affirmat et harmonice componit, omnia Deo subot-
dinando fortiter suaviter quin creaturam pessumdet, immo ut eam elevet
et communiat.

A) DE ORDINE MORALI

Vita igitur christiana regitur praeceptis ordinis naturalis et ordinis
supernaturalis, quae quidem in conscientia obligant neque impletu im-
possibilia sunt, si bona voluntas cam gratia cooperetur.

Independenter ab omni statu perfectionis, pracceptorum observantia
iam perfectionem moralem constituit, quae potest heroismum attingere.
At petfectio christiana presse dicta excedit praecepta et importat supete-
rogatoria. - Distinguendum est inter spititum et praxim quoad consilia
evangelica. ,

Ordinis moralis auctor ultimus est Deus (non homo individuus, vel
collectivus, neque historica evolutio conscientiae ac rerum humanarum).
Ttem Deus, promulgator ordinis moralis per rationem ac revelationem,
est etiam eius judex ac vindex. (Contra praevalentem positivismum ethi-
cum ac iuridicum, qui legem et fus quodvis ex arbitrio humano et histo-
ricis vicissitudinibus haurire contendit, exclusa qualibet ratione absoluta
ac transcendenti). Grave problema theoretico-practicum!

QUAESTIONES PRAECIPUAE ACTUALES

1. DE ETHICA SITUATIONIS

Recenter damnata est ab Ecclesia. Contra subiectivismum tenendum
dari obiectivas moralitatis normas.

2. De CoNcEPTU PECCATI -

Improbanda tentamina ad extinguendam conscientiam peccati. Reti-
nendum est principium juxta quod peccatum committi potest sine expli-
cito Dei contemptu. - Hoc contra pervulgatas opiniones (etiam apud
Catholicos!) quae vel minuere vel omnino auferre contendunt responsa-
bilitatem in eis praesertim qui luxuriae multimode indulgent.
Configendus Mysticismus sensualis.

3. DE POENA PECCATI

Tuenda omnino doctrina de culpa ac poena tamquam effectu lae-
sionis ordinis moralis. - De poena inferni ac de eius aeternitate (contra
multos errores recentes). - Item de purgatorio.

4. DE MoRALI INDIVIDUALI

Hodierna tendentia ad considerandum singulorum conscientiam tam-
quam sphaeram per se stantem, cui propriae normae ethicae competere
debeant.

De Psychoanalysi ubicumque flagranti! Problema excutiatur sub
adspectu doctrinali et practico. Tuenda libertas et possibilitas superandi,
cum divino adiuvamine quod omnibus patet, petversas naturae inclina-
tiones, praesertim sexuales.

Confirmetur traditionalis doctrina de castitate, de continentia, de
pudicitia.

5. DE MoraLr FAMILIALI

(v. supra ubi de Matrimonio)
Renovetur vetitum contra divortium, contra emancipationem mu-
lieris, filiorum. - Ius parentum quoad educationem prolis confirmetur.

6. DE SocroroGia CHRISTIANA

Sociologia pars moralis catholicae.
Notio determinetur iustitiae socialis: eius natura et habitudo ad
caritatem. - Tus proprietatis privatae: origo, natura, finalitas ac functio
socialis. - Consequenter de divitiis ac de bonis superfluis.
De iure et officio laboris: natura, retributio, iustum salarium, pat-
ticipatio ad lucra industrialia, clausura fabricae (serrata), operistitium,
syndicalismus. - De morali professionali.

De classismo, de partibus politicis, de voto politico relate ad moralem
catholicam et ad iura Ecclesiae in docendo ac praecipiendo.

N.B.: Iam in Concilio Vaticano mens erat pertractandi hanc mate-
riam. Ttem Pius XI (Ubi Arcano) loquitur de improbando quodam « mo-
dernismo morali, iuridico, sociali ».

7 D MoraLI PorLiTiCA, NATIONALI ET INTERNATIONALI

Restauranda notio Status, attentis doctrinis ac factis modernis. De
habitudine inter Statum et societatem, civitatem, nationem. - De Status
origine, iuribus, fine. (Improbandum: Hypernationalismus, ultrademo-
craticismus, totalitarismus, communismus).

Contra positivismum iuridicum, in tuto ponatur ius naturale socie-
tatis internationalis. - De validitate pactorum internationes. - De Sta-
tuum iuridica aequalitate. - De colonialismo.

Disputanda ac solvenda quaestio de bello iusto (et de adnexis: non
belligerantia, usus bombae atomicae, non-interventus, etc.).

De supernationalitate Ecclesiae.

8. DE QUIBUSDAM PRAECEPTIS AC LEciBUS

Lex abstinentiae ac ieiunii quodammodo restauranda (liturgia qua-
dragesimalis contradicit praxi). - De die festivo observando, attentis
hodiernis conditionibus. Quaenam hodie opera servilia? - De lege ad-
versa cremationi cadaverum.

B) DE ORDINE ASCETICO-MYSTICO

Pericula in actu:

a) Sanctitas ad extetiorem obsetvantiam praeceptorum reducitur.

b) Proponitur caritas in despectum aliarum virtutum ac legum.

¢) Ex doctrina de Corpore Mystico deducitur spiritualitas commu-
nitaria in damnum pietatis individualis ac vitae interioris.

d) Activismus in damnum orationis ac virtutum exercitii.

¢) Mortificatio reicienda utpote quae personalitatis evolutionem
impedit.

f) Falsus mysticismus opponitut « iuridismo » Ecclesiae (cf. Cha-
vismatismum antiquum!).

VI
QUAESTIONES PECULIARES

1. DE OECUMENISMO
(cf. Decretum De motione oecumenica)

Vivida tendentia ad unionem omnium christianorum laudanda, sed
periculosa. - Normae de conventibus mixtis. - Reiciendus abusus nominis
Ecclesiae, quod catholicismo unice et proprie competit.

De communicatione in sacris. - De admissione schismaticorum ad
catholicum usum Sacramentorum.

De cautis modis fovendi unitatem ac unionem tum in linea dogma-
tica tum in linea morali-iuridica (multi abusus in actu!).

2. DE Scuoris CATHOLICIS

De laicismo scholarum reiciendo. - De libertate in educanda prole;
de iuribus Ecclesiae (cf. Enc. Divini illius Magistri).

3. DE ProrEssioNE FiDEID

Nova formula conficienda ex duabus quae in usu vigent (Tridentina
ac Piana). In nova formula nonnulla addenda, quae hodiernis respondent
exigentiis.
Peculiare votum: in Symbolum Niceno-Constantinopolitanum at-
ticulus de SS. Eucharistia, quae est centrum ac fons vitae supernaturalis
Ecclesiae,

Nota: Haec quae schematice nunc proponuntur, deinde organice ac
ditius ad instar voti redigentur, fontibus ac documentis adiectis pro
singulis doctrinae capitibus.




